ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի վարչական շենքը գտնվում է վթարային վիճակում։ Դեռևս 2008 թվականի հունիսի 9-ին Դատական դեպարտամենտին անհատույց օգտագործման իրավունքով հատկացվել է 0,107 հա մակերեսով հողամաս (սեփականության իրավունքի պետական գրանցման վկայական թիվ 2533612)՝ Գավառ քաղաքում դատարանի նստավայրի նոր և առանձին վարչական շենք կառուցելու նպատակով։ 
Հայաստանի Հանրապետության կառավարության 2021 թվականի նոյեմբերի 4-ի թիվ 1814-Ն և 2022 թվականի փետրվարի 17-ի թիվ 189-ն որոշումների համաձայն 6,800.0 հազ․ դրամ է հատկացվել ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման նախագծանախահաշվային փաստաթղթերի մշակման համար, համաձայն որի շենքի կառուցման նախահաշվային արժեքը կազմում է 691,499․1 հազ․ դրամ։ 
Միևնույն ժամանակ, Հայաստանի Հանրապետության կառավարության 2022 թվականի սեպտեմբերի 1-ի թիվ 1380-Ն որոշմամբ 103,815․0 հազ․ դրամ հատկացվել է ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման նպատակով։ Քաղաքաշինության կոմիտեի կողմից կազմակերպվել է գնման գործընթաց, սակայն մրցույթը չի կայացել՝ մասնակիցներ չլինելու հանգամանքով պայմանավորված։ Արդյունքում՝ հատկացված գումարը 2022 թվականին չի օգտագործվել և վերադարձվել է պետական բյուջե։ 
2023 թվականին ՀՀ քաղաքաշինության կոմիտեի պատվիրատվությամբ «Գնումների մասին» ՀՀ օրենքի 15-րդ հոդվածի 6-րդ կետի պահանջների համաձայն կնքվել են ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման շինարարական ծրագրի իրականացման պայմանագրեր, այդ թվում վարչական շենքի կառուցման պայմանագիրը, ընդհանուր՝ 666,981,162 դրամով և որակի տեխնիկական հսկողության խորհրդատվական ծառայությունների մատուցման պայմանագիրը, ընդհանուր՝ 27,000,000 դրամով։  
Ընդ որում, Քաղաքաշինության կոմիտեի գրության համաձայն 2023 թվականին նախատեսվում է իրացնել 165,100.0 հազ․ դրամ, այդ թվում՝ շինարարական աշխատանքների համար՝ 158,000.0 հազ․ դրամ, տեխնիկական հսկողության համար՝ 6,400.0 հազ․ դրամ, հեղինակային հսկողության համար՝ 700.0 հազ․ դրամ։ 
Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, որով 165,100.0 հազ․ դրամ  գումարի չափով կավելացվի Դատական դեպարտամենտին հատկացված դրամական միջոցները։ Գումարի հատկացումը նախատեսվում է իրականացնել 1228 ծրագրի «31002․ Հակակոռուպցիոն դատարանի շենքային պայմանների ապահովում» միջոցառմամբ նախատեսված գումարի վերաբաշխմամբ, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։  Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման ծրագիրը և «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարների վճարումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	

